Улсын Их Хурлын 2014 оны Хууль зүйн байнгын хорооны 

10 дугаар сарын 14-ны өдөр /Мягмар гараг/-ийн 
хуралдааны гар тэмдэглэл

Байнгын хорооны дарга Д.Ганбат ирц, хэлэлцэх асуудлыг танилцуулж хуралдааныг даргалав.


Хуралдаан ирвэл зохих 19 гишүүнээс 18 гишүүн ирж, 68,4 хувийн ирцтэйгээр Төрийн ордны “Б” танхимд 15 цаг 06 минутад эхлэв.


Тасалсан: З.Баянсэлэнгэ.


Нэг. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Банкны тухай хуульд нэмэлт оруулах тухай хуулийн төслүүд /Засгийн газар 2014.6.23-ны өдөр өргөн мэдүүлсэн, хэлэлцэх эсэх/.


Хуралдаанд Хууль зүйн сайд Х.Тэмүүжин, ажлын хэсгээс Хууль зүйн сайдын зөвлөх Д.Энхзул, Шүүхийн шийдвэр гүйцэтгэх ерөнхий газрын дарга С.Баяндалай, мөн газрын Мэргэжлийн удирдлагын хэлтсийн дарга Б.Батболд нар оролцов.


Хэлэлцэж буй асуудалтай холбогдуулан Улсын Их Хурлын Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Г.Нямдэлгэр, референт Б.Хонгорзул нар байлцав.


Хууль санаачлагчийн илтгэлийг Хууль зүйн сайд Х.Тэмүүжин танилцуулав.


Хууль санаачлагчийн илтгэлтэй холбогдуулан Байнгын хорооны гишүүдээс асуулт болон санал гараагүй.


Д.Ганбат: -Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Лүндээжанцан Улсын Их Хурлын чуулганы нэгдсэн хуралдаанд танилцуулахаар тогтов.

Хоёр. Иргэний хуульд өөрчлөлт оруулах тухай хуулийн төсөл /хэлэлцэх эсэх/.
Хуралдаанд Хууль зүйн сайд Х.Тэмүүжин, ажлын хэсгээс Хууль зүйн сайдын зөвлөх Д.Энхзул, Шүүхийн шийдвэр гүйцэтгэх ерөнхий газрын дарга С.Баяндалай, мөн газрын Мэргэжлийн удирдлагын хэлтсийн дарга Б.Батболд нар оролцов.


Хэлэлцэж буй асуудалтай холбогдуулан Улсын Их Хурлын Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Г.Нямдэлгэр, референт Б.Хонгорзул нар байлцав.


Хууль санаачлагчийн илтгэлийг Хууль зүйн сайд Х.Тэмүүжин танилцуулав.


Хууль санаачлагчийн илтгэлтэй холбогдуулан Байнгын хорооны гишүүдээс асуулт болон санал гараагүй.

Д.Ганбат: -Иргэний хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

Байнгын хорооноос гарах санал, дүгнэлтийг Улын Их Хурлын гишүүн Ц.Нямдорж Улсын Их Хурлын чуулганы нэгдсэн хуралдаанд танилцуулахаар тогтов.

Гурав. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/.
Хуралдаанд Хууль зүйн сайд Х.Тэмүүжин, ажлын хэсгээс Хууль зүйн сайдын зөвлөх Д.Энхзул, Шүүхийн шийдвэр гүйцэтгэх ерөнхий газрын дарга С.Баяндалай, мөн газрын Мэргэжлийн удирдлагын хэлтсийн дарга Б.Батболд нар оролцов.


Хэлэлцэж буй асуудалтай холбогдуулан Улсын Их Хурлын Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Г.Нямдэлгэр, референт Б.Хонгорзул нар байлцав.


Хууль санаачлагчийн илтгэлтэй холбогдуулан Байнгын хорооны гишүүдээс асуулт гараагүй.


Улсын Их Хурлын гишүүн Ц.Нямдорж санал хэлэв.

Д.Ганбат: -Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн

10

Татгалзсан

2

Бүгд


12

83,3 хувийн саналаар санал дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Б.Чойжилсүрэн Улсын Их Хурлын чуулганы нэгдсэн хуралдаанд  танилцуулахаар тогтов.

Дөрөв. Ажлын хэсэг байгуулах тухай.

Байнгын хорооны тогтоолоор Гэмт хэргийн тухай, Зөрчлийн тухай хуулийн төслүүд болон холбогдох хуульд нэмэлт, өөрчлөлт оруулах тухай хуулийн төслүүдийг хэлэлцүүлэгт бэлтгэх дэд ажлын хэсэг байгуулав.
Хуралдаан 15 цаг 25 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН ХОРООНЫ ДАРГА





Д.ГАНБАТ

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ






Б.БАТГЭРЭЛ

УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 10 ДУГААР САРЫН 14-НИЙ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Ганбат: -Хуралдаанаа үргэлжлүүлье. Ирц маш сайн байна, 19 гишүүнээс 18 гишүүн ирсэн байна. 

Ирц бүрдлээ. Байнгын хорооны хуралдаанаар хэлэлцэх асуудлыг танилцуулъя.


1. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Банкны тухай хуульд нэмэлт оруулах тухай хуулийн төслүүдийн хэлэлцэх эсэх.


2. Иргэний хуульд өөрчлөлт оруулах тухай хуулийн төслийн хэлэлцэх эсэх.


3. Ажлын дэд хэсэг байгуулах тухай, Гэмт хэргийн тухай, Зөрчлийн тухай хуулийн төслүүдийг хэлэлцүүлэгт бэлтгэх үүрэг бүхий ажлын хэсэг байгуулах тухай.

Ингээд хэлэлцэх асуудлаар саналтай гишүүд байна уу?

-Хэлэлцэх асуудлаар саналтай гишүүд байхгүй байна.

Хэлэлцэх асуудалдаа оръё.

Нэг. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Банкны тухай хуульд нэмэлт оруулах тухай хуулийн төслүүдийг хэлэлцэж эхэлье.


Хууль санаачлагчийн илтгэлийг Хууль зүйн сайд Тэмүүжин танилцуулна.

Х.Тэмүүжин: -Хууль зүйн байнгын хорооны дарга, эрхэм гишүүд ээ, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 10.1.1 дэх заалт Монгол Улсын Их Хурлын 2014 оны Эдийн засгийг идэвхжүүлэх, нэмэгдүүлэх зарим арга хэмжээний тухай 34 дүгээр тогтоолыг үндэслэн бизнес эрхлэгч иргэн, байгууллагын үйл ажиллагааг дэмжих зорилгоор Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийг боловсрууллаа.

Бизнес эрхлэгч иргэн, байгууллагын үйл ажиллагааг дэмжих нэг хөшүүрэг нь шийдвэр гүйцэтгэлийн замаар тэдний бусдаас авах авлагыг түргэн хугацаанд албадан гаргуулах явдал юм. Гэтэл өнөөгийн практикт шийдвэр гүйцэтгэлийн ажиллагаа богино хугацаанд үр нөлөөтэй хэрэгжих боломж энэ хуулийн холбогдох зохицуулалтын улмаас хязгаарлагдмал байна.


Иймд хуулийн төслийг боловсруулахдаа холбогдох байгууллагаас гарсан судалгаа, бусад улс, орны хууль тогтоомжийг судлан өөрийн орны онцлогийг харгалзан дараах зарчмын зохицуулалтыг тусгалаа. 
Үүнд, 1/ ажиллагааг удаашруулах, төлбөр төлөлтийг хойшлуулах зорилгоор шийдвэр гүйцэтгэлийн ажиллагааны бүрэн шатанд гомдол гаргаж буйг өөрчлөн нэгэнт шүүхээс гарсан эцсийн шийдвэрийг богино хугацаанд гүйцэтгэх боломжтой болгохоор; 

2/ төлбөр төлөгчийн хаягийг тодруулах, эрэн сурвалжлахад зарцуулах хөрөнгийг хэмнэх зорилгоор төлбөр төлөгч этгээд оршин байгаа хаягаа өөрчилсөн тохиолдолд энэ тухайгаа мэдэгдэх үүрэгтэй байхаар; 

3/ шүүхийн шийдвэрийн биелэлтийг хангах зорилгоор төлбөр төлөгчийн эд хөрөнгийн мэдүүлэг авахаар;
4/ төлбөр төлөгч этгээд төлбөр төлөхөөс зайлсхийх зорилгоор гадаад улс руу удаан хугацаагаар зорчих явдал түгээмэл болоод байгаа тул үүний улмаас бий болох сөрөг үр дагаврыг арилгах зорилгоор гадаадад зорчиж цагаачлах эрхийг түдгэлзүүлэх зохицуулалт тодорхой байхаар тус тус тусгалаа.
Хууль зүйн байнгын хорооны эрхэм гишүүд ээ, хуулийн төслийн хэлэлцэх эсэх асуудлыг шийдвэрлэж өгнө үү. Анхаарал тавьсанд баярлалаа.

Д.Ганбат: -Тэмүүжин сайдад баярлалаа. Ажлын хэсгийн гишүүдийг танилцуулъя.

Хууль зүйн сайд Тэмүүжин, Хууль зүйн сайдын зөвлөх Д.Энхзул, Шүүхийн шийдвэр гүйцэтгэх ерөнхий газрын дарга С.Баяндалай, Шүүхийн шийдвэр гүйцэтгэх ерөнхий газрын Мэргэжлийн удирдлагын хэлтсийн дарга Б.Батболд нар ирсэн байна.
-Асуулттай гишүүд нэрээ өгнө үү.

-Тэмүүжин гишүүн горимын санал хэлье.

Х.Тэмүүжин: -Энэ гурван хууль гурвуулаа эдийн засгийг эрчимжүүлэх тогтоолын хүрээнд гурвуулаа нэг үйл ажиллагааг зохицуулахаар орж ирж байгаа. Гурван өөр хуульд бичигдчихсэн байгаа тул тус тусдаа иймэрхүү байдлаар томьёологдчихсон. Тийм учраас энэ гурван хуулиа нэг хэлэлцүүлгээр тус тусад нь саналаа хураагаад явчихъя.

Д.Ганбат: -Сайд аа, манайд хоёр нь байна. Нэг нь Төсвийн байнгын хороонд байна.

-Хоёр дахь хуулиа танилцуулчих.

Хоёр. Иргэний хуульд өөрчлөлт оруулах тухай хуулийн төсөл.
Х.Тэмүүжин: -Хууль зүйн байнгын хорооны дарга, эрхэм гишүүд ээ, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 11.1 дэх заалт, Монгол Улсын Их Хурлын 2014 оны Эдийн засгийг идэвхжүүлэх, нэмэгдүүлэх арга хэмжээний тухай 34 дүгээр тогтоолыг үндэслэн бизнес эрхлэгч иргэн, байгууллагын үйл ажиллагааг дэмжих зорилгоор Иргэний хуульд өөрчлөлт оруулах тухай хуулийн төслийг боловсрууллаа.

Бизнес эрхлэгч иргэн, байгууллагын үйл ажиллагааг дэмжих нэг хөшүүрэг нь шийдвэр гүйцэтгэлийн замаар тэдний бусдаас авах авлагыг түргэн хугацаанд албадан гаргуулах явдал юм. Гэтэл өнөөгийн практикт шийдвэр гүйцэтгэлийн ажиллагааны журмаар үл хөдлөх эд хөрөнгийг албадан дуудах худалдаагаар амжилттай худалдах боломж хуулийн холбогдох зохицуулалтын улмаас хязгаарлагдмал байна. 

Иргэний хуулийн 177 дугаар зүйлд заасны дагуу анхны болон хоёр дахь дуудлага худалдааны үнийг зах зээлийн үнэд суурилан тогтоож буй нь үл хөдлөх хөрөнгийг худалдан борлуулах ажиллагаанд ихээхэн хүндрэл учруулж байна. Тодруулж хэлбэл, анхны үнийг зах зээлийн үнээр тогтоож байгаатай холбогдуулан дуудлага худалдаанд оролцох сонирхогчдын тоо буурсан байна. Ийнхүү анхны дуудлага худалдааны үнийг хэт өндөр тогтоосны улмаас дуудлага худалдаа нь амжилтгүй болж, хоёр дахь дуудлага худалдаагаар анхны үнийг нэхэмжлэлийн шаардлагатай зардлыг хангахуйц хэмжээгээр тогтоож байгаа нь өмчлөгчийн үл хөдлөх эд хөрөнгийг үргүйдүүлэн худалдахад хүргэж байна. Нөгөө талаас хоёр дахь дуудлага худалдаагаар хэт хямд үнээр худалдан авах боломж байгаатай холбогдуулан анхны дуудлага худалдаа үр нөлөө, ач холбогдолгүй болох хандлага бий болж байгаа ба үл хөдлөх эд хөрөнгийг дийлэнх тохиолдолд хоёр дахь дуудлага худалдаагаар худалдан борлуулж байна. 

Иймд хуулийн төслийг боловсруулахдаа холбогдох байгууллагаас гаргасан судалгаа, санал, бусад улс, орны хууль тогтоомжийг судлан өөрийн орны онцлогийг харгалзан дараах зарчмын зохицуулалтыг тусгалаа.

Үүнд, 1/ Иргэний хуулийн 177 дугаар зүйлд харилцан тохиролцсон болон шинжээчийн тогтоосон зах зээлийн үнийг тодорхой үнээр бууруулан доод үнээр тогтоох;
2/ дуудлага худалдааны үнэ тогтоох аргачлалыг тодорхой, ойлгомжтой байхаар;

3/ үл хөдлөх эд хөрөнгийн анхны болон хоёр дахь дуудлага худалдааны үнийн доод хэмжээ тодорхой байхаар тус тус тусгалаа.

Хууль зүйн байнгын хорооны эрхэм гишүүд ээ, хуулийн төслийн хэлэлцэх эсэх асуудлыг хэлэлцэн шийдвэрлэж өгнө үү. Анхаарал тавьсанд баярлалаа.

Д.Ганбат: -Сайдад баярлалаа.

-Асуулт асуух гишүүд нэрээ өгнө үү.

Алга байна.

-Санал хэлэх гишүүд байна уу?
Нямдорж, Тэмүүжин, Лүндээжанцан, Д.Оюунхорол гишүүдээр тасаллаа.

Ц.Нямдорж: -Их Хурал дээр сүүлийн үед буруу юм бий болчхоод байгаа юм. Гол үндсэн хуулиа дагасан төсвийн асуудал орж ирэхээр түүнийг Төсөв рүү шилжүүлээд, бусдыг нь үндсэн Байнгын хороо нь хэлэлцдэг ийм буруу практик руу явчихаад байгаа юм. Газрын тосны хууль дээр бас ингэсэн. Тэрийг далимдуулж тэнд бөөн луйвар явах шахаад, түүнийг нь таслан зогсоочихсон чинь намайг баахан гадаадын тагнуул гэж нэвтрүүлэг явуулсан шүү дээ.
Энэ асуудлыг, наад хуулийг чинь даган ороод ирж байгаа учраас бид эндээ хэлэлцэх ёстой юм. Төсвийн асуудал эрхэлсэн байнгын хороо шаардлагатай гэж үзвэл жичдээ хурлаа хийгээд энэ хууль дагаж орж ирсэн төсвийн талаар бид ийм байр суурьтай байна гэдгээ л хэлэх ёстой. Ингэхгүй бол Төсвийн байнгын хороо чинь төсөв өмчилчихсөн байнгын хороо биш шүү дээ. Тийм учраас би ямар санал хэлж байна вэ гэвэл Төсвийн хууль хөндсөн юм байгаа бол одоо хэлэлцээд хамт дүгнэлтээ гаргачих. Тэгээд Даваасүрэнд, бид ийм юм хэлэлцсэн шүү гэдэг юмаа Байнгын хороонд нь мэдэгдчих. Тэд нар хурлаа хийнэ л биз /Тэмдэгтийн хураамж/.
Д.Ганбат: -Гишүүд үгээ хэлье. Гурав дахь асуудлыг тусад нь хэлэлцээд явъя.

Гурав дахь асуудал. Улсын тэмдэгтийн хураамжид нэмэлт оруулах тухай хуулийн төслийг хэлэлцэх тухай нэмэлт асуудал оруулж байна.
Гурав дахь асуудлаа Тэмүүжин сайд танилцуулъя.

Х.Тэмүүжин: -Хууль зүйн байнгын хорооны эрхэм гишүүд ээ, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 11.1 дэх заалт, Монгол Улсын Их Хурлын 2014 оны Эдийн засгийг идэвхжүүлэх, нэмэгдүүлэх арга хэмжээний тухай 34 дүгээр тогтоолыг үндэслэн бизнес эрхлэгч иргэн, байгууллагын үйл ажиллагааг дэмжих зорилгоор Шүүхийн шийдвэр гүйцэтгэх тухай хуульд нэмэлт оруулах тухай хуулийн төслийг боловсрууллаа.

Бизнес эрхлэгч иргэн, байгууллагын үйл ажиллагааг дэмжих нэг хөшүүрэг нь шийдвэр гүйцэтгэлийн замаар тэдний бусдаас авах авлагыг түргэн хугацаанд албадан гаргуулах явдал юм. Төлбөр авагч иргэн, бизнесийн байгууллагын хувьд зөрчигдсөн эрхээ сэргээх, алдсан хөрөнгөө түргэн хугацаанд буцаан гаргуулан авах ажиллагааг хэрэгжүүлэхэд саад учруулж буй нэг шалтгаан бол төлбөр төлөгчийн зүгээс зөвхөн төлбөр төлөлтийг хойшлуулах зорилгоор шийдвэр гүйцэтгэлийн ажиллагааны бүхий л шатанд үндэслэлгүйгээр гомдол гаргаж буй явдал юм. Үүний улмаас шийдвэр гүйцэтгэх ажиллагааг богино хугацаанд хэрэгжүүлэх боломж хязгаарлагддаг. Мөн үүнээс үүдэн төрийн байгууллагаас гарах ажиллагааны зардал ихэсдэг. Иймд хуулийн төслийг боловсруулахдаа холбогдох байгууллагаас гаргасан судалгаа, санал, бусад улс, орны хууль тогтоомжийг судлан өөрийн орны онцлогийг харгалзан дараах зарчмын зохицуулалтыг тусгалаа. 
Үүнд, 1/Улсын тэмдэгтийн хураамжийн тухай хуульд гүйцэтгэх ажиллагаатай холбоотойгоор шүүхэд гомдол гаргахад уг хуульд заасан хэмжээгээр улсын тэмдэгтийн хураамж төлүүлэхээр тусгалаа. 

Хууль зүйн байнгын хорооны эрхэм гишүүд ээ, хуулийн төслийн хэлэлцэх эсэх асуудлыг шийдвэрлэж өгнө үү. Анхаарал тавьсанд баярлалаа.

Д.Ганбат: -Саналаа хэлэх гишүүн байна уу?

Түрүүн гурван гишүүн нэрээ авчихлаа.

-Саналаа хураая.


1. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн саналын томьёоллоор санал хураая.

12 гишүүнээс 8 гишүүн зөвшөөрч, 4 гишүүн татгалзсан санал өгсөн байна.

Санал, дүгнэлт унших гишүүнээр Лүндээжанцан гишүүнийг томиллоо.
2. Иргэний хуульд өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэсэн саналын томьёоллоор санал хураая.

12 гишүүнээс 8 нь зөвшөөрч, 4 нь татгалзжээ.

Илтгэгч гишүүнээр Нямдорж гишүүнийг томиллоо.

3. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслөөр санал хураая.
12 гишүүн оролцож, 10 нь зөвшөөрч, 2 нь татгалзсан байна. 83,3 хувийн саналаар санал батлагдлаа.

Илтгэгч гишүүнийг Чойжилсүрэн гишүүнээр томиллоо.
Дөрөв. Ажлын хэсэг байгуулах тухай.
Гэмт хэргийн тухай, Зөрчлийн тухай хуулийн төслүүд болон холбогдох хуульд нэмэлт, өөрчлөлт оруулах тухай хуулийн төслүүдийг Байнгын хорооны болон нэгдсэн хуралдаанаар хэлэлцүүлэх бэлтгэл хангах санал, дүгнэлтийн төсөл боловсруулах үүрэг бүхий ажлын хэсгийг Улсын Их Хурлын даргын захирамжаар байгуулсан байгаа. Одоо Байнгын хорооны тогтоолоор дэд ажлын хэсгийг байгуулъя. 

- Төслийг та бүхэнд тараасан байгаа. Саналтай гишүүн байна уу? 

-Алга байна.
Өнөөдрийн хуралдаан дууслаа. Та бүгдэд баярлалаа.

Соронзон хальснаас буулгасан:
ПРОТОКОЛЫН АЛБАНЫ  ШИНЖЭЭЧ

